Kopja Informali ta' Sentenza

=t A

-|:hl

L
Py T Ly
.

'MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-17 ta' Gunju, 2010

Citazzjoni Numru. 1208/1999/1

VALLETTA ALUMINIUM WROUGHT IRON WORK
LIMITED

VS

Carmen GRECH

[I-Qorti:

Pagna 1 minn 9
Qrati tal-Gustizzja



Kopja Informali ta' Sentenza

Rat I-Att tac-Citazzjoni mressaq bil-procedura sommarja
specjali fil-25 ta’ Mejju, 1999, li bih u ghar-ragunijiet hemm
imsemmija, |-kumpannija attrici talbet li din il-Qorti (a)
taqta’ I-kawza minghajr smigh ghall-finijiet tal-artikolu 167
tal-Kapitolu 12 tal-Ligijiet ta’ Malta; u (b) tikkundanna lill-
imharrka thallasha s-somma ta’ elf u hamsa u sebghin lira
Maltin (Lm 1,075)*, li tirrapprezenta I-bilan¢ ta’ prezz ta’
xoghol talhadid lilha konsenjat fuq inkarigu taghha. Talbet
ukoll l-ispejjez u l-imghaxijiet legali;

Rat is-sentenza moghtija minn din il-Qorti (diversament
presjeduta) fit-23 ta’ Gunju, 19997 li biha lagghet it-talbiet
attri¢i bl-ispejjez kontra I-imharrka;

Rat is-sentenza moghtija mill-Qorti tal-Appell fit-8 ta’
Mejju, 20013, |i biha u ghar-ragunijiet fiha mfissrin laqghet
l-appell imressag mill-imharrka u hassret is-sentenza
moghtija fit-23 ta’ Gunju, 1999;

Rat id-degriet taghha (diversament presjeduta) tal-10 ta’
Ottubru, 2001, li bih tat lill-imharrka zmien biex tressaq
Nota tal-E¢¢ezzjonijiet;

Rat in-Nota tal-E¢¢ezzjonijiet imressga mill-imharrka fil-25
ta’ Ottubru, 2001, li biha laqghet ghall-azzjoni attrici billi
galet li x-xoghlijiet li dwarhom il-kumpannija attrici
tippretendi |-nlas la saru sewwa kif jitolbu s-sengha u |-
arti, la saru kollha, u lanqas jisthnoqgilhom il-hlas mitlub fi¢-
Citazzjoni;

Rat id-degriet taghha (diversament presjeduta) tal-14 ta’
Dicembru, 2001 Ii bih hatret lill-Perit Arkitett Godwin P.
Abela bhala perit tekniku biex ifittex u jirrelata dwar it-talba
u l-ec¢¢ezzjonijiet;

Rat ir-Rapport imressaq mill-Perit Tekniku fit-30 ta’ Marzu,
2005°> u minnu mahluf waqt is-smigh tad-19 ta’ Mejju,
2005;

YL jgibu € 2,504.08 fi flus tal-lum
% Pagg. 18 — 9 tal-process

% Pagg. 46 sa 54 tal-process

* Pag. 63 tal-process

® Pagg. 74 sa 82 tal-process

Rat id-dikjarazzjoni maghmula mill-avukat tal-imharrka
wagqt is-smigh tat-12 ta’ Ottubru, 2005°, li biha galet li hija
kienet togghod fuq il-fehmiet tal-perit tekniku;

Rat il-verbali tas-seduti ta’ wara |i fihom, filwaqt |i I-
kumpannija attrici talbet zmien biex tirregola ruhha fuq il-
konkluzjonijiet milhuqa fir-rapport peritali, I-partijiet gharrfu
lill-Qorti li kienu geghdin jippruvaw jittransigu |-kwestjoni
bonarjament barra |-Qorti;

Rat id-dikjarazzjoni maghmula mill-avukat tal-kumpannija
attrici waqt is-smigh tas-7 ta’ Frar, 2007, li biha gharraf
lill-Qorti li I-partijiet ma kinux waslu fi ftehim bonarju;

Rat |-atti kollha tal-kawza;

Rat id-degriet taghha tat-18 ta’ Marzu, 2008, li bih halliet
Il-kawza ghas-sentenza;

Ikkunsidrat:

lIli din hija azzjoni ghall-hlas ta’ xoghol appaltat. |II-
kumpannija attrici tghid li |-imharrka kienet gabbditha
taghmlilha xi xoghol ta’ hadid ghad-dar taghha u baqghet
ma hallsitux. Billi I-hlas ma sarx kollu, fittxitha ghalih;

i ghal din l-azzjoni, l-imharrka laqghet billi galet |i s-
somma mitluba m’hijiex dovuta u dan ghaliex ix-xoghol
ma sarx kif titlob is-sengha u I-hila, ma sarx kulma ntalab
isir, u, fug kollox, hija kienet diga’ hallset somma
sostanzjali u zgur ma kienx fadlilha thallas dags kemm
mitlub mill-kumpannija attrici;

[lli mill-fatti li johorgu mill-atti tal-kawza jirrizulta li, ghall-
habta ta’ Settembru tal-1997, il-kumpannija attri¢i (aktar 'il
quddiem imsejha “VAWI") tqabbdet minn zewg dekoraturi
li kienu geghdin jaghmlu xoghol ta’ tisbih fhanut tal-

® Pag. 126 tal-process
" Pag. 133 tal-process

imharrka, sabiex taghmel xoghol ta’ brackets u ta’ railings
tat-turgien ghall-imsemmi hanut, bl-isem ta’ “Sylvia” i
jinsab fPaola Square, Rahal Gdid. VAWI ntalbet taghti
stima tax-xoghol mitlub u, wara li nharget I-istima u ntalab
hlas akkont’, |-imharrka baghtet dak il-hlas li minnu
nghatat kummissjoni lid-dekoraturi. Rapprezentant ta’
VAWI, mbaghad, mar ghand I-imharrka u kejjel fuq il-post
ix-xoghol li kellu jsir. L-imharka ikkonfermat ix-xoghol
fatturat®;

llli wara li sar I-ewwel xoghol, VAWI tqabbdet direttament
mill-imharrka biex taghmilha xoghol iehor fil-hadid,
konsistenti fi grada tal-hadid, imwejjed u gwarnici ghall-
mirja’®.  Il-hlas tal-bilan¢ ghax-xoghlijiet beda jithallas
b’rati, izda mbaghad [|-imharrka waqfet milli tkompli
thallas;

lIli hu u jitgieghed ix-xoghol fuq il-post xi parti minnu kellha
terga’ tingala’ ghaliex ma kienx gej tajjeb, u bi¢¢a minnu
spicéa kellu jerga’ jirfinah zewg l-imharrka®. Xoghol iehor
li l-imharrka ordnat ma setax jitwahhal fil-post*. Ix-xoghol
kien konsenjat fil-bidu tal-1998. L-imharrka qabbdet perit
biex jara x-xoghol konsenjat u jaghmilha rapport dwaru
fLulju tal-1998"3;

lli fAwissu tal-1998, VAWI interpellat lill-imharrka b’ittra
legali biex thallas il-bilan¢ pretiz. L-imharrka wiegbet
bittra legali ftit jiem wara'®. B'ittra legali ohra mibghuta
fOttubru tal-1998'°, VAWI fissret ghaliex kienet gieghda
tippretendi |-hlas fis-somma mitluba. Il-kawza nfethet
f'Mejju tal-1999;

llli I-konsiderazzjonijiet ta’ natura legali marbutin mal-kaz
tal-lum jistriehu hafna fuq I-ac¢ertamenti teknici li saru
mill-perit imgabbad mill-Qorti.  Ix-xhieda fdan il-kaz
m’hijiex wahda kopjuza, u I-gofol tal-kwestjonijiet jintrabtu

8 Dok « RC1 », fpag. 90 tal-process

® Xhieda ta’ Roman Cutajar 7.10.2003, fpagg. 87 — 9 tal-process

Dok “RC2”, fpag. 91 tal-process

! Xhieda ta’ Saviour Grech 6.7.2004, fpag. 110 — 1 tal-process

12 Xhieda tal-imharrka 6.5.2004 u 11.6.2004 fpagg. 98 — 9 u 108 — 9 tal-process
% Dokument fpagg. 13 — 6 tal-process

* Dok fpag. 12 tal-process

'® Dok « RC3 », f'pag. 96 tal-process

Pagna 4 minn 9
Qrati tal-Gustizzja



Kopja Informali ta' Sentenza

mal-kwalita’ tax-xoghol moghti u mal-bilan¢ li ghad fadal
xjithallas;

lIli fmaterja ta’ appalt, il-kwestjoni dwar jekk l-appaltatur
wettagx sewwa x-xoghol li tqabbad jaghmel hija kwestjoni
ta’ siwi ewlieni. Dan ghaliex fejn ix-xoghol moghti,
ghalkemm jitwettaq, ma jkunx skond ma titlob I-ahjar
sengha, jista® fcerti C¢irkostanzi jwassal ghall-
konsegwenza tan-nuqqgas tat-twettiq tal-appalt innifsu;

llli Meta parti tkun intrabtet |i twettag xi haga u ma
ttemmhiex, il-parti |-ohra (jigifieri, I-kreditur tal-
obbligazzjoni) tista’ tinghata s-setgha li twettagha hi bi
spejjez ta’ min ikun naqasha (jigifieri, d-debitur tal-
obbligazzjoni)'®.  Jekk, fir-rabta tal-obbligazzjoni, jkun
inghata zmien ghat-twettiq taghha, id-debitur i jhalli z-
zmien jghaddi jitgieghed in mora u jibdew jghaddu
mghaxijiet kontrih favur il-kreditur. |zda fejn ma jkunx
inghata zmien ghall-obbligazzjoni jew fejn, minkejja li jkun
inghata zmien, id-debitur imut gabel ma jghaddi dak iz-
zmien, id-debitur jew il-werrieta tieghu jitqeghdu in mora
biss wara li jigu msejhin b’att gudizzjarju'’;

llli huwa stabilit ukoll li meta n-nuqggasijiet fit-twettiq ta’
hatra ma jkunux sostanzjali, |-appaltatur ma jistax jitgies
inadempjenti, imma jibga’ obbligat li jaghmel tajjeb in-
nuqgas jew jacéetta tnaqqis fdak li jisthogqlu jithallas™.
Gie wkoll stabilit li, fkaz ta’ nuqgas ta’ twettiq ta’
obbligazzjoni, il-kreditur tal-obbligazzjoni jista’ jaghzel jew
li jitlob li I-obbligazzjoni titwettaq, ukoll kontra r-rieda tad-
debitur, jew inkella li jitlob Ii jithallas ghad-danni i jkun
garrab minhabba n-nuqqas ta’ twettiq™;

llli meta wiehed jintrabat |i jwettaq obbligazzjoni huwa
mistenni li jaghmel dan bl-ghaqal ta’ missier tajjeb tal-
familja®®. Huwa maghruf li, fil-kuntratt tal-appalt, I-ghaqgal
mistenni  mill-kuntrattur jissarraf fdak “is-sens ta’

18 Art. 1127 tal-Kap 16
7 Art. 1130 tal-Kap 16
' p_A. MCC 9.4.1968 fil-kawza fl-ismijiet Anglu Busuttil vs Pio Fedele et (mhix
%ubblikata)

P.A. 13.12.1952 fil-kawza fl-ismijiet Galea vs Calleja (Kolez. Vol:
XXXIV.ii.578)
2 Art. 1132(1) tal-Kap 16

Pagna 5 minn 9
Qrati tal-Gustizzja



Kopja Informali ta' Sentenza

professjonalita’ teknika ghal liema |-appaltatur obbligat
ghandu dejjem jattjeni ruhu fl-ezekuzzjoni tax-xoghlijiet in
kwantu din timponi fuqu I-osservanza ta’ dawk il-kawteli u

mizuri in bazi ghar-regola tas-sengha u tal-arti”**;

llli fid-dawl ta’ dan il-kejl ta’ mgiba, |-appaltatur irid iwettaq
dak li jitgabbad jaghmel skond I-ahjar sengha u hila tieghu
biex jaghti xoghol tajjeb u fejjiedi lil min ikun gabbdu®.
B’'mod partikolari, I-appaltatur ma jistax iressaq 'il quddiem
id-difiza li x-xoghol ma sarx tajjeb ghaliex sar kif riedu I-
kommittent, ghaliex [-appaltatur irid jirrezisti kull
intromissjoni tal-kommittent jekk minhabba dak I-indhil jew
insistenza x-xoghol ma jkunx se’ jsir skond ma jitolbu s-
sengha u l-arti*®. Dan ghaliex, ukoll fejn id-debitur ma
jkunx mexa b’mala fidi, huwa jrid jaghmel tajjeb ghal kull
dannu li jgarrab il-kreditur tal-obbligazzjoni kemm dwar in-
nuqqas ta’ twettiq tar-rabta u kif ukoll dwar id-dewmien fl-
ezekuzzjoni**. Biex jehles minn dawn I-effetti, id-debitur
irid juri li n-nuqgas ta’ twettiq tal-obbligazzjoni jew id-
dewmien fit-twettig taghha fiz-zmien miftiehem kienu |-
kawza ta’ haga barranija li huwa ma kienx jahti ghaliha,
bhal fil-kaz ta’ acéident jew forza magguri®;

llli langas ma jiswa l-argument ta’ appaltatur li x-xoghol
moghti lill-kommittent ikun approvat minn dan tal-ahhar u
li ma kienx ressaq ilmenti jew li, sahansitra, ikun rega’
gabbdu jaghmillu xoghol iehor. Dan jinghad ghaliex il-fatt
li jsir il-hlas jew hlas akkont jew li x-xoghlijiet ikunu gew
approvati mill-kommittent m’humiex tarka li warajha I-
appaltatur jista’ dejjem u fkull kaz jistkenn mix-xilja tat-
twettiq hazin tal-appalt®;

llli, madankollu, I-fatt li xoghol moghti b’appalt ikun fih xi
nuggasijiet ma jwassalx b’dagshekk li I-appaltatur naqgas li
jwettaq dak li ntrabat ghalih u li dak in-nuqqgas igieghed lill-

Z App. Civ. Inf. 15.7.2009 fil-kawza fl-ismijiet Tal-Franéiz Construction Ltd et
vs Anglu Zarb

2 App. Kumm. 1.3.1988 fil-kawza fl-ismijiet Guillaumier noe vs Borg Cardona
gKoIIez. Vol: LXXIL.ii.438)

® P.A. 85.1958 fil-kawza fl-ismijiet Pisani vs Debattista (Kollez. Vol:
XL11.ii.1003)

2 Art. 1133 tal-Kap 16

% Art.1134 tal-Kap 16

% per ezempju, ara P.A. PS 27.6.2003 fil-kawza fl-ismijiet Joseph Brownrigg
noe vs Mario Spiteri

istess appaltatur responsabbli ghad-danni lejn il
kommittenti tieghu?”. Kemm hu hekk, fejn nuggasijiet bhal
dawn jirrizultaw li m’humiex ta’ xejra essenzjali li jivvizzjaw
il-kuntratt jew jaghtu lok ghall-patt kommissorju, I-
appaltant ikollu I-jedd biss i jitlob li tali nuggasijiet
jissewwew jew li jinghata tnaqqis fil-prezz tax-xoghol
appaltat®®. Hu huwa biss meta tali tiswijiet ma jkunux
ghadhom jistghu jsiru aktar li I-kommittent jinghatalu I-jedd
li jfittex ghad-danni?®;

llli fi¢-Cirkostanzi kollha tal-kaz tal-lum, ma jistax jinghad li
VAWI nagset li twettaq l-appalt moghti lilha. Fl-ewwel lok,
l-appalt kien jikkonsisti fzewq ordnijiet separati li twettqu
fl-istess zminijiet u mahsuba ghall-istess ambjenti. Fit-
tieni lok, I-imharrka stqarret li, dwar ¢ertu xoghol konsenjat
(l-aktar dak li hija nnifisha direttament ordnat minghand
VAWI) ma kellha I-ebda Imenti. Fit-tielet lok, jidher i z-
zew@ dekoraturi li |-imharrka kienet qgabbdet biex
isebbhulha I-hanut mhux biss nagsu milli jaghmlu
supervizjoni xierga hu u jitgieghed ix-xoghol fil-post, izda
nagsu wkoll li jgharrfu lil VAWI b’xi tibdiliet fil-bixra tal-post
minn dak li kellu jkun fid-dieher, li wasslu biex xi xoghol
gaghad hazin meta tgieghed fil-post;

[lli, madankollu min-naha I|-ohra, langas ma jista’ jinghad li
x-xoghol kollu konsenjat minn VAWI kien bla nuqqas.
Kien hemm nuqqasijiet li setghu ma sarux jekk intwera
izjed ghaqal fit-twettig tax-xoghol. Dawn in-nuqgasijiet
tfissru b’mod ¢ar u grafiku mill-perit tekniku mgabbad mill-
Qorti. 1zda dawn in-nuqqasijiet ma jwasslux ghall-
inadempiment shih tal-appalt, imma, fl-aghar ipotezi, ghal
nuqgas ta’ twettiq parzjali. Biex jirrimedja ghal dawn in-
nuqqgasijiet, il-perit tekniku ha I-kejl ta’ hamsa u ghoxrin fil-
mija (25%) bhala skont mill-ammont fatturat ghal dak ix-
xoghol. Ta’ min jirrileva li, mix-xoghol kollu appaltat, kien
biss fil-poggamani tat-tarag Ili I-perit tekniku sab tali
nuggasijiet, u ma huwiex eskluz li dan ma kienx ghal

# App. Kumm. 11.4.1958 fil-kawza fl-ismijiet Fenech vs Bartolo (Kollez. Vol:
XLI1i.699)

% p.A. PS 28.2.2003 fil-kawza fl-ismijiet Francis Stivala noe vs Hector Borg
pro et noe

® P.A. 31.1.2003 fil-kawza fl-ismijiet Camilleri vs Cuschieri (Kollez. Vol:
LXXXVIL.iii.190)

kollox bi htija ta” VAWI. Mill-bgija, I-imharrka ghandha
thallas ghax-xoghol I-iehor kollu ordnat u konsenjat;

[lli dwar il-likwidazzjoni tal-hlas |i ghadu dovut, I-imharrka
tghid i hi hallset elf sitt mija u hamsa u hamsin lira Maltija
(Lm 1,655)%* b’kollox lil VAWI. VAWI tagbel ma’ dan. II-
bilan¢ dovut, ghalhekk, jinthalag mill-kalkoli li wettaq il-
perit tekniku. Dawn il-kalkoli la jaghtu ragun lil VAWI u
lanqgas lill-imharrka fil-pretensjonijiet rispettivi taghhom. |I-
Qorti sejra taghzel li togghod fuq il-fehmiet tal-perit mahtur
minnha, u dan fid-dawl tal-kostatazzjonijiet teknici li huwa
ghamel fir-rapport tieghu;

i meta wiehed iqis il-valur shih tax-xoghol appaltat
imwettaq u konsenjat minn VAWI lill-imharrka (jigifieri €
4,995.86 kif kalkolati mill-perit tekniku) u jnaggas
minnhom il-hlasijiet akkont maghmulin mill-imharrka, jasal
biex jillikwida I-bilan¢ li VAWI ghad fadlilha tithallas
minghandha fis-somma ta’ elf mija u erbghin euro u
hamsa u sebghin ¢entezmi (€ 1,140.75);

lIli ghal dak li jirrigwarda I-imghaxijiet mitluba minn VAWI,
I-Qorti sejra tqis li dawn ghandhom jibdew jghaddu minn
dak inhar li l-imharrka laqghet in-notifika tal-Att tac-
Citazzjoni. Qieghda tiehu dan il-kejl ghaliex ghalkemm |-
istess imharrka kienet tistqarr li kienet debitrici ta’ VAWI
fammont ingas minn dak pretiz minn VAWI, ma wettqet |-
ebda depozitu b’¢edola tal-ammont mistqarr;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tastjeni milli tgis l-ewwel talba u dan fid-dawl tas-
sentenza moghtija mill-Qorti tal-Appell fit-8 ta’ Mejju,
2001;

Tilqa’ t-tieni talba attrici limitatament, billi tikkundanna
lill-imharrka thallas lill-kumpannija attrici s-somma ta’ elf
mija u erbghin euro u hamsa u sebghin ¢entezmi (€
1,140.75), rapprezentanti |-bilan¢ ta’ prezz ta’ xoghol ta’

% Li jgibu € 3,855.11 fi flus tal-lum

hadid ordnat mill-istess imharrka u lilha konsenjat, u
b’hekk ukoll tilga’ limitatament |-e¢éezzjoni tal-istess
imharrka;

Tordna li fug I-imsemmija somma ghandu jghaddi mghax
legali b’'senh mill-1 ta’ Gunju, 1999, sal-jum tal-hlas
effettiv; u

Tordna li |-ispejjez tal-kawza, bi thaddim tal-artikolu

223(3) tal-Kapitolu 12 tal-Ligijiet ta’ Malta, jingqasmu ndags
bejn il-partijiet.

Moqrija

< Sentenza Finali >

